
[᭒᭙ 29B]

᭒᭙

ᬤᬸᬦ᭄ᬫᬭᬶᬂᬫᬥ᭄ᬬᬧᬤ᭟ᬰᬸᬓ᭄ᬭᬓ᭄ᬮᬶᬯᭀᬦ᭄ᬯᬸᬓᬸᬲᬸᬂᬲᬂᬲᬸᬕ᭄ᬬᬦ᭄ᬩᬮᬶ᭞ᬧᬫ᭄ᬭᬢᬶᬲ᭄ᬢᬦ᭄ᬳᬗ᭄ᬕ᭞ᬰᬭᬶᬭᬫᬳᭂᬦᬶᬂ᭞ᬭᬾᬄᬲᬗ᭄ᬳ᭄ᬬᬂᬢᬶᬕᬯᬶᬰᬾᬱ᭟ᬧᬘᬂᬢᭂᬤᬸᬦ᭄ᬓᬫᬥ᭄ᬬᬧᬤᬫᬦᬤᬶ᭞ᬲᬂᬪᬹᬢᬕᬮᬸᬗᬦ᭄᭞ᬩᬶᬦ᭄ᬧᬸᬯᬦ᭄ᬭᬤᬶᬢᬾᬧᬳᬶᬂ᭞ᬫᬵᬤᬦ᭄ᬤᬶᬦᬧᬜᭂᬓᭂᬩ

ᬦ᭄᭟ᬬᬦ᭄ᬘᭀᬫᬧᭀᬦ᭄ᬯᬸᬓᬸᬤᬸᬗᬸᬮᬦ᭄ᬓᬵᬤᬦᬶᬦ᭄᭞ᬤᬶᬦᬦᬾᬧᬜᬚᬵᬦ᭄᭞ᬭᬾᬄᬗᬳᬾᬚᬚᬦᭂᬫᭀᬦᬶᬦ᭄᭞ᬦᬾᬮᬓᬃᬳᬗ᭄ᬕᭀᬦ᭄ᬕᬮᬸᬗᬦ᭄᭟ᬤᬶᬅᬗ᭄ᬕᬭᬯᬕᬾᬤᬸᬗᬸᬮᬦ᭄ᬓᬵᬤᬦᬶᬦ᭄᭞ᬤᬶᬦᬧᬦᬫ᭄ᬧᬳᬦ᭄᭞ᬫᬢᬢᬫ᭄ᬧᬳᬦ᭄ᬦᭂᬫᭀᬦᬶᬦ᭄᭞ᬲ

ᬭᬹᬧᬦᬶᬂᬯᬯᬮᬸᬗᬦ᭄᭟ᬪᬹᬢᬬᬚ᭄ᬜᬧᬶᬦᬓᬜᬭᭀᬦᬶᬦ᭄ᬕᬸᬫᬶ᭞ᬲᬩᬶᬮᬂᬧᭂᬫ᭄ᬧᬢᬦ᭄᭞ᬮᬮᬩᬳᬦ᭄ᬪᬹᬢᬪᬹᬢᬶ᭞ᬦᭂ᭠ᬫᭀᬦᬶᬦ᭄ᬫᬩᬾᬬᬓᬵᬮ᭟ᬩᬸᬤ᭄ᬥᬓ᭄ᬮᬶᬯᭀᬦ᭄ᬯᬸᬓᬸᬤᬸᬗᬸᬮᬦ᭄ᬓᬤᬦᬶᬦ᭄᭞ᬕᬮᬸᬗᬦ᭄ᬓᬮᬸᬫ᭄ᬩ᭄ᬭᬄ᭞ᬭᬭᬳᬶᬦᬦ᭄ᬕᬸᬫᬶᬩᬮᬶ᭞ᬧᬮᬶᬂᬉᬢ᭄ᬢᬫᬓᭀ

ᬚᬭᬦ᭄᭟ᬓᬵᬮᬤᬶᬢᬸᬦᭂᬤᬲᬂᬭᬕᬫᬩᬺᬲᬶᬄ᭞ᬫᬰᬸᬘᬶᬮᬓ᭄ᬱᬡ᭞ᬓᬧᬸᬭᬧᬸᬭᬫᬪᬓ᭄ᬢᬶ᭞ᬬᬤᬶᬦ᭄ᬤᬶᬲᬗ᭄ᬕᬄ᭠ᬓᬫᬸᬮᬦ᭄᭟ᬘᬦᬶᬰ᭄ᬘᬭᬧᭀᬦ᭄ᬯᬸᬓᬸᬤᬸᬗᬸᬮᬦ᭄ᬦᬸᬮᬶ᭞ᬫᬵᬤᬦ᭄ᬧᬫᬭᬶᬤᬦ᭄᭞ᬕᬸᬭᬸᬤᬶᬦᬦᬾᬫᬫᬭᬶᬤ᭄᭞ᬩᬩᬦ᭄ᬢᭂᬦ᭄ᬦᬾᬳᬢᬸᬭᬂ᭟᭠

[᭓᭐ 30A]

᭓᭐

ᬩᬶᬦ᭄ᬫᬦᬶᬦ᭄ᬦᬾᬭᬤᬶᬢᬾᬯᬕᬾᬦᭂᬫᭀᬦᬶᬦ᭄᭞ᬯᬸᬓᬸᬦᬶᬂᬓᬸᬦᬶᬗᬦ᭄᭞ᬤᬶᬦᬳᬸᬮᬶᬳᬦ᭄ᬓᬵᬤᬦᬶᬦ᭄᭞ᬫᬦ᭄ᬢᬸᬓ᭄ᬪᬝᬵᬭ᭠ᬓᬲ᭄ᬯᬃᬕ᭄ᬕᬦ᭄᭟ᬘᭀᬫᬓ᭄ᬮᬶᬯᭀᬦ᭄ᬯᬸᬓᬸᬓᬸᬦᬶᬗᬦ᭄ᬓᬵᬤᬦᬶᬦ᭄᭞ᬤᬶᬦᬧᬫᬘᭂᬓᬦ᭄᭞ᬳᬕᬸᬂᬭᬭᬳᬶᬦᬦ᭄ᬕᬸᬫᬶ᭞ᬦᬸᬦ᭄ᬤᬸᬂᬲᬂᬪᬹᬢᬕᬮᬸ᭠

ᬗᬦ᭄᭟ᬩᬸᬤ᭄ᬥᬧᬳᬶᬂᬯᬸᬓᬸᬓᬸᬦᬶᬗᬦ᭄ᬢᬸᬫᬸᬮᬶ᭞ᬧᬹᬚᬯᬮᬶᬦ᭄ᬳᬶᬤ᭞ᬪᬝᬵᬭᬯᬶᬱ᭄ᬡᬸᬦᭂᬫᭀᬦᬶᬦ᭄᭞ᬫᬲᬶᬄᬫᬯᬶᬤ᭄ᬥᬶ᭠ᬯᬾᬤᬦ᭟ᬘᬦᬶᬰ᭄ᬘᬭᬓ᭄ᬮᬶᬯᭀᬦ᭄ᬓᬸᬦᬶᬗᬦ᭄ᬓᬵᬤᬦᬶᬦ᭄᭞ᬤᬶᬦᬦᬾᬓᬸᬦᬶᬗᬦ᭄᭞ᬫᬸᬮᬭᬭᬳᬶᬦᬦ᭄ᬕᬸᬫᬶ᭞ᬢᭂᬤᬸᬦ᭄ᬲᬯᬢᭂᬓ᭄ᬤᬾᬯᬢ᭟᭠

ᬫᬳᬶᬭᬶᬗᬦ᭄ᬤᬾᬯᬮᬦ᭄ᬧᬶᬢᬭᬲᬫᬶ᭞ᬫᬭᬶᬂᬫᬥ᭄ᬬᬧᬤ᭞ᬢᭂᬤᬸᬦ᭄ᬓᬾᬯᬮᬳᬲᭂᬮᬶᬤ᭄᭞ᬧ᭄ᬭᬤᬂᬗᬢᬸᬭᬂᬧᬰᬸᬘ᭄ᬬ᭠ᬦ᭄᭟ᬩᬸᬤ᭄ᬥᬓ᭄ᬮᬶᬯᭀᬦ᭄ᬯᬸᬓᬸᬧᬳᬂᬮᬸᬢ᭄ᬓᬵᬤᬦᬶᬦ᭄᭞ᬤᬶᬦᬧᭂᬕᬢ᭄ᬯᬓᬦ᭄᭞ᬫᭂᬕᬢᬶᬦ᭄ᬗᬢᬸᬭᬂᬳᬘᬶ᭞ᬲᬸᬩᬧᬦᭂᬮᬄᬕᬮᬸᬗᬦ᭄᭟ᬘ᭠

ᬦᬶᬰ᭄ᬘᬭᬓ᭄ᬮᬶᬯᭀᬦ᭄ᬯᬸᬓᬸᬉᬬᬾᬦᬸᬮᬶ᭞ᬫᬵᬤᬦ᭄ᬢᬸᬫ᭄ᬧᭂᬓ᭄ᬓᬦ᭄ᬤᬂ᭞ᬦᭂᬫᭀᬦᬶᬦ᭄ᬫᬩᬦ᭄ᬢᭂᬦ᭄ᬩ᭄ᬯᬶᬦ᭄᭞ᬗᭀᬢᭀᬦᬶᬦ᭄ᬳᬸᬩᬸ᭠ᬳᬸᬩᬸᬳᬦ᭄᭟ᬘᬦᬶᬰ᭄ᬘᬭᬓ᭄ᬮᬶᬯᭀᬦ᭄ᬯᬸᬓᬸᬯᬬᬂᬦᬸᬮᬶ᭞ᬫᬵᬤᬦ᭄ᬢᬸᬫ᭄ᬧᭂᬓ᭄ᬯᬬᬂ᭞ᬲᬯᬢᭂᬓ᭄ᬤᬮᬂᬗᭀᬢᭀᬦᬶᬦ᭄᭞ᬯᬬᬂᬫᬶᬯᬄᬢᬢᬩᬸ

